Список тем самопознание 8 класс
8 сынып (Өзін- өзі тану)

· Сен де бір кірпіш дүниеге... 

· Сен де бір кірпіш дүниеге...

· Өнер - өмір өрнегі.

· Өнер - өмір өрнегі

· Кешірімділік – көңіл кеңдігі 

· Кешірімділік – көңіл кеңдігі 

· Іздегенде табылатын қасыңнан...

· Іздегенде табылатын қасыңнан... 

· Адамзаттың бәрін сүй, бауырым деп 

· Адамзаттың бәрін сүй, бауырым деп 

· Елім деп соғар жүрегім 

· Елім деп соғар жүрегім 

· Адам - әлем бөлшегі 

· Адам - әлем бөлшегі

· Табиғаттан нәр алып... 

· Табиғаттан нәр алып... 

· Табиғат – тал бесігінің, аялай біл! 

· Табиғат – тал бесігінің, аялай біл! 

· Салауаттылық - өмір салты 

· Салауаттылық - өмір салты 

· Халық даналығы - рухани байлық көзі

· Ана тілі – жүрек үні 

· Ана тілі – жүрек үні 

· Ізгілік іздеп келемін

· Ізгілік іздеп келемін 

· Жалын атқан жүрекпен  

· Жалын атқан жүрекпен
Образцы

Сен де бір кірпіш дүниеге... 


Мақсаты: Әр адамның өз өмірінің мәнін түсініп, белгілей білуінің маңыздылығы жөніндегі ұғымдарын дамыту.

Міндеттері: 


∙ Өмір жолының, өз алдына қойған өмірлік мақсат-мұраттары мен жалпы адамгершілік құндылықтардың адам өміріндегі маңызы туралы түсінік беру; 


∙ Оқушыларды өз өмірінің мәнін түсіне білуге, рухани өсуге және жақсы мен жаманның аражігін ажырата отырып, өмірлік айқындамасын белгілей білуге үйрету; 


∙ Оқушыларды өз өміріне, өз сөзі, ойы және әрекетіне мұқият болуға тәрбиелеу. 


Шаттық шеңбері


Мұғалімнің басшылығымен оқушылар шеңберге жиналып, бір-біріне жақсы тілектерін айтады. Жаңа оқу жылындағы алғашқы шаттық шеңберінің маңыздылығы - өзін-өзі тану пәнінің негізгі идеясын анықтап, оған бағыт беретіндігінде. Осы мақсатта Әбділда Тәжібаевтың «Өмірді аяла» өлеңін шеңберде тұрып, оқып шығады. 


Өзіңе сен, өзіңнің күшіңе сен, 


Қос қолыңмен істелген ісіңе 


Алысың да сыйлайды, жақының да, 


Өзіңді өзің төменге түсірмесең. 


Шаттық шеңберінен кейін өлеңнің мазмұны  бойынша мұғалім шағын әңгіме жүргізуіне болады. 


Әңгімелесу


Оқулықтағы «Ойланайық, пікірлесейік» айдарымен ұсынылып отырған сұрақтар оқушыларға өмір, өмірдің мәні, адамның өмірдегі орны туралы ой салу мақсатында ұсынылған. Жалпы өмір туралы оқушылардың түсініктері бар, алайда өз өмірінің мәні туралы мағлұмат алғаш рет қарастырылады. 

Адам өмірінің мәні неде?


Қандай жағдайда адам өз өміріне риза болады?

Өмірден өз орнын табу үшін адам бойында қандай қасиеттер болуы керек?

Адамның өмірдегі орнын табуға өзін-өзі танудың ықпалы қандай?

Сұрақтарға жауап біркелкі болмайды, сондықтан да мұғалім оқушылардың ойларын толық айтуға мүмкіндік беріп, басым көпшілігінің өз ойымен бөлісуіне мүмкіндік береді. Берілген сұрақтар аясындағы оқушылардың ой-пікірлеріне мұғалім «дұрыс, дұрыс емес» деп бағаламайды. Алайда әңгімелесудің соңында «адам өз өмірінің қожасы», «өз өмір жолын таңдауға жан-жақты білімдар болудың мәні» туралы оқушыларға ой салып, әңгімелесу аясында шағын қорытынды жасайды. 

Мәтінмен жұмыс

Оқушыларға сабақ тақырыбын кеңірек меңгерту мақсатында мұғалім Оразақын Асқардың «Өмір өнегелері» өлеңін оқып, талдауды ұсынады. 

Өлеңді мұғалімнің өзі немесе жеке оқушы дауыстап оқып береді. Содан соң өлеңді оқушылар өз бетінше оқып шығады. 

Тіршілік пе, немесе, өмір деген?

Шектеле ме жайша күн көруменен?

Бір ұғымға екі сөз неге керек, 

Мағынасы бір болса, бөлінбеген?

Өлең мазмұнындағы өмірдің мәнін жете меңгерту үшін мұғалім оқушылардың назарын негізгі мәселелерге аударады. Ол үшін мұғалім оқулықта берілген: 

Өлеңдегі «нағыз өмір», «тіршілік ету», «күн  көріс» деген ұғымды қалай түсінесіңдер?

Өздерің  кімдердің өмірін үлгі етер едіңдер деген сұрақтарды басшылыққа алып, оқушылармен талдау жүргізеді. Онда мұғалім оқушылармен бірге өлеңге талдау жасай отырып, рухани - адамгершілік құндылықтарын меңгерудің маңызды-лығына, оның адам өміріндегі мәнділігіне назар аудартады. 

Оқу ақпараты

Мәтінмен жұмыста туындаған ой-пікірлерді тұжырымдау мақсатында берілген оқу ақпаратымен оқушылар өз бетінше оқып танысып, ондағы әрбір айтылған тұжырымның мағынасын ой елегінен өткізеді. 

Ойланып көрейік

«Ойланып көрейік» айдарымен халқымыздың, дүние жүзінің белді ғалымдары мен әйгілі өнер қайраткерлерінің, танымал ақын-жазушыларының рухани-адамгершілік құндылық-тар  туралы  ой - тұжырымдары  беріледі. Оқулықта берілген көрнекті түрколог, академик Әбдуали Қайдардың өмір туралы, өмірдегі жақсылық пен жамандық туралы ой-толғауын өз бетінше оқып шығу тапсырылады. 

Ә.Қайдар

«Өмір» деген ұғым бар да, өмір сүретін Адам да бар. Ол туралы ортақ пікір жоқ, әр алуан көзқарас, әр түрлі түсінік. Бірақ қалай болғанда да, өмірден үйренгендерің де, жақсылығың мен жасаған жамандықтарың да – бәрі-бәрі, сайып келгенде, өмірдің өзіндік тағылымдары. 

Менің де ол туралы өз түсінігім, өз ұғымым, өз пәлсапам бар. Менің пайымдауымша, «өмір» деген «жақсы» - «жаман» не «жақсылық» - «жамандық» деген екі үлкен әлемнен тұрады. Өмірге келген адамға екі әлемнің екеуі де өзінше ықпал етеді. 

Адамның шынайы адамдық қасиеті, имандылық парасаты осы екі «әлемнің» ортасынан өз орнын таба білуіне байланысты. Ол адамның табиғи күш-қуатына, биік рухына, сана-сезіміне, ақыл-парасатына, құлқына, тәлім-тәрбиесіне, тектілігіне т.б. осы сияқты зиялы қасиеттеріне байланысты. 

Мен өз өміріме қатысты жақсылықтың бір сыны – «парызды ақтау», жамандықтың бір сыры – «пендешілік», өздігіңді  танытудың бір жолы – «азаматтық тұғырдан көріну» деп түсінемін. 

Тыныштық сәті

Бұл өзін-өзі тану сабақтарында баланың жүрек соғу ырғағы мен тыныс алуын реттеу үшін қолданылатын тәсіл. 

Тыныштық сәті толықтай тыныштықта өткізіледі немесе баяу музыка қоюға болады. 

Осы жаттығуды орындату барысында мұғалім балалардың дене қалпын еркін ұстап, дұрыс тыныс ала білуіне баса назар аударуы тиіс. 

Мұғалімнің сөзі:

- Балалар, денелеріңді түзу ұстап, бастарыңды жоғары көтеріп, ыңғайланып отырыңдар. Көздеріңді жұмсаңдар да болады. Ауаны терең жұтып, еркін тыныс алыңдар. Өздеріңнің тыныс алуларыңды бақылап, бақытқа, махаббат пен тыныштыққа толы таза, шипалы ауаның тұла бойларыңа толғанын сезініңдер. 

Ал енді көздеріңді ашыңдар. 

Оқушылар өз қалпына түскен соң мұғалім сабақты жалғастырады. 

Дәптермен жұмыс 

Оқушылардың сабақ барысында алған білімдерін бекіту мақсатында оқулықта ұсынылған тапсырманы орындау сұралады. Ол үшін мұғалім алдымен мәтінмен таныстырып алады да, сонан оқушыларға мәтінге сүйене отырып, өздеріне ұнаған үзінділерді дәптерлеріне жазып алу тапсырылады. 

Жүректен жүрекке

Сабақты қорытындылап, аяқтау мақсатында оқушылар мұғаліммен бірге шеңберге жиналады. 

Оқушылар сабақ тақырыбын тиянақтау үшін кезекпен: 

Өмірге келдім анамды көрдім, деді ол маған...

Өмірге келдім атамды көрдім, деді ол маған...

Өмірге келдім ұстазды көрдім, деді ол маған...

Өмірге келдім туған даламды көрдім, деді ол маған...

-деген ойды жалғастырып, өз тұжырымдарын жасайды. 
2-сабақ 

Сен де бір кірпіш дүниеге...

Мақсаты: Әр адамның өз өмірінің мәнін түсініп, белгілей білуінің маңыздылығы жөніндегі ұғымдарын дамыту.

Міндеттері: 


∙ Оқушылардың рухани өсуге талпынысы мен өзін-өзі танудың арақатынасы туралы түсінік беру;


∙ Оқушылардың өзін-өзі тануға, өзін-өзі жетілдіруге және тұлға ретінде дамуға деген құлшыныстарын арттыру; 


∙ Өз өміріне жауапкершілікпен қарап, ұлағатты адамдардың өмір ұстанымдарын үлгі ете білуге тәрбиелеу. 


Шаттық шеңбері 


Мұғалім балалармен бірге, барлығы бір-бірімен еркін қарым-қатынас жасау мақсатында шеңбер жасайды да, үнтаспадан әншінің орындауында Тұманбай Молдағалиевтің сөзіне жазылған Әсет Бейсеуовтың «Өмір жыры» әнін үнтаспадан тыңдайды. Өлеңді айтып, тыңдап болғаннан соң мұғалім балаларды өлең жолдарындағы өмір туралы ой-толғауға назар аудартып, кері байланыс жасайды. 

Жағдаятты талдау 


Жағдаятты талдамас бұрын мұғалім оқушыларды өткен сабақта алған білімдерін еске түсіру мақсатында жанама сұрақтар қояды. Мұнда мұғалім өзінің шеберлігіне, тәжірибесіне сүйене отырып, шағын әңгіме жүргізеді. Жекелеген жағдайларда өткен сабақта берілген тапсырманы бекітуге де болады. Сонан соң оқушыларға оқулықта берілген жағдаяттарды талдау ұсынылады. 

Аңыз әңгімеден үзінді 


Дәйексөз


Сабақта қаралып отырған мәселені түйіндеу мақсатында мұғалім немістің көрнекті жазушысы Томас Манның: «Өзін-өзі таныған, өмірдің мәнін түсінген адам ешқашанда сол қалпында қала аламайды» деген сөзіне оқушылардың назарын аудартады. Оқушылардың пікірін мұғалім өзі түйіндеуіне болады. 


Дәптермен жұмыс 

Оқушылар сабақ барысында меңгерген білім, біліктерін тиянақтап, қорытындылау мақсатында оқушы дәптеріндегі 2-тапсырманы орындайды. 

Түйіндеме

Балаларға адамның ойлаған ойы мен алдына қойған мақсатына жету жолы туралы онда кездесетін қиындықтарды жеңу жолдарын түсіндіру мақсатында оқулықта ұсынылған тапсырма орындалады. Онда оқушылар өзін-өзі танудың адам өмірінде алатын орны туралы түсініктерін кеңейту мүмкіндігі туындайды. 


Дәптермен жұмыс


Сабақтағы меңгерген білім, біліктерін тиянақтап, қорытындылау мақсатында оқушы дәптерінде 6-сабақта берілген «менің түйгенім» тапсырмасын орындауға болады. 


Мәтінмен жұмыс


Оқулықтың «Оқып үйренейік» айдарымен ұсынылған ақын Нұралы Әжіғалиевтің «Есіңде мәңгі қалғалы келгем» атты өлеңін оқушылар өз бетінше оқып шығады. 


Мәтіннің мазмұны арқылы оқушылардың адамның өмірдегі орны,  мақсаты туралы түсініктері кеңейе түседі. Оқушылар мәтіндегі ақынның Отанына, туған халқына, өз ұлтына деген сүйіспеншілігі мен жалынды сезімдерімен танысу арқылы, өздерінің өмірлік ұстанымдарын, мақсаттарын, туған халқы алдындағы парызын айқындайды. 

Қадірлі елім, қабырғалы елім!

Айтарымды айтып, арылғалы келгем.

Жан-жүрегімді жарқыратып тұрып, 

Алдыңда сенің жарылғалы келгем.

Еңселі елім, іргелі елім!

Құшағыңа ыстық кіргелі келгем.

Өзіңе мына қадірім қанша – 

Осыны сенен білгелі келгем. 


Оқулықта берілген сұрақтарды басшылыққа ала отырып, мұғалім оқушылардың өмірдің мәні туралы ой-пікіріне тұжырым жасайды.  


Дәптермен жұмыс


Оқушылардың өзін-өзі тану, өзін-өзі сынау, өзін-өзі жетілдіру қабілеттерін шыңдау  мақсатында оқушы дәптеріне берілген 3-тапсырманы орындайды. 


Жүректен жүрекке 


Оқу сабағын аяқтау мақсатында мұғалім оқушылармен бірге үлкен шеңберге жиналып, оқушылардан оқулықта берілген пікірді жалғастырып, бір-біріне жылы тілек айтуларын сұрайды. 

· Достым, сен өмірден өз орныңды табасың, өйткені сен...

· Құрбым, сен үлкен жетістіктерге жетесің, өйткені сен...

· Бауырым, мен сені мақтан етем, өйткені сен... 
